
Xülasə: Pandemiyadan tədricən çıxdıqca bütün dünyada universitetlər pandemiya zamanı təhsil sahə-

sinin uyğunlaşmasını və onların gələcək üçün hərəkət kursunun müəyyən edilməsini qiymətləndirirlər. Təh-

silin çevik qarışıq formatının müvəffəqiyyətlə reallaşdırılması strategiyası təqdim edilir. Aparılan sorğu gös-

tərdi ki, pandemiya vaxtı kursların müvəffəqiyyətlə keçmə göstəriciləri, pandemiyaya qədər kursların müvəf-

fəqiyyətlə keçmə göstəriciləri ilə təxminən eynidir. Lakin tələbələr virtual formata üstünlük vermədilər və 

hesab etdilər ki, bu, onların sosial rifahına təsir edir. Onlar əlavə dərs materiallarının öyrənilməsi ilə təhsilin 

hibrid modelinə üstünlük verdilər. 

Açar sözlər: pandemiya, təhsil sahəsi, virtual format, hibrid model 

 

Резюме: По мере выхода из пандемии университеты по всему миру оценивают адаптацию в 

сфере образования во время пандемии и определения их курса действий на будущее. Предоставл-

яются стратегии для успешной реализации гибкого смешанного формата обучения. Произведенный 

опрос показал, что успеваемость студентов прошедшей курс во время пандемии показали почти такие 

же результаты, как и студенты, проходившие курсы до пандемии. Однако студенты не предпочли 

полностью виртуальный формат, посчитали, что это повлияло на их социальное благополучие, и они 

предпочли гибридную модель образования с дополнительным учебным материалом. 

Summary:As we emerge from the pandemic, universities around the world are assessing educational 

adaptations during the pandemic and charting their course of action for the future. Strategies are provided for 

the successful implementation of a flexible blended learning format. The survey showed that the 

performance of students who completed the course during the pandemic showed almost the same results as 

students who took courses before the pandemic. However, the students did not prefer a completely virtual 

format, they felt that it affected their social well-being, and they preferred a hybrid model of education with 

additional educational material. 

Key words: pandemic, field of study, virtual format, hybrid model 
 

2019-cu ilin dekabrında Çinin Uxan şəhə-

rində xəstəxanaya pnevmoniya simptomlu xəs-

tələr daxil oldu. Qısa müddətdə bu, digər əyalət-

lərə də yayıldı və hakimiyyət araşdırmalara baş-

ladı. 2020-ci ilin bir neçə həftəsi ərzində yeni 

koronavirusun mövcudluğu təsdiq edildi. Bu vi-

rus digər ölkələrə yayıldıqda bütün dünyada 

pandemiya elan edildi. Pandemiya əvvəl və ha-

zırda insan həyatına dağıdıcı zərbə vurmaqla ya-

naşı, bir çox müəssisələri dayanmağa məcbur et-

di. Təhsil müəssisələri də pandemiyanın təsirin-

dən kənarda qalmadı. Pandemiyanın birinci həf-

tələrində bir çox təşkilatlar tam bağlandı və təd-

ris fəaliyyətini davam etdirmək üçün özlərini 

yenidən kəşf etməyə başladı. Bütün dünya üzrə 

təlimatçılar öz kurslarını virtual mühitdə davam 

etdirmək üçün rəqəmsal texnologiyaları tətbiq 

etməyə başladı [1]. Onlardan bəziləri yeni tex-

nologiyalar və virtual təhsilin müasir strategiya-

ları ilə tanış deyildi [2]. İnfrastrukturun, maliy-

yə, texniki ehtiyatların yoxluğu və logistika 

problemləri bəzi hallarda nəzərə çarpırdı. 

Yuxarıda qeyd olunanlara baxmayaraq, bü-

tün dünya üzrə universitetlər dayanıqlıq göstərdi-

lər və təhsil proqramlarını onlayn/virtual format-

da aparmağa qərar verməklə yeni reallığa uyğun-

laşdılar. Bu, vacib idi, çünki universitetlərin göz-

lənilmədən bağlanması (pandemiyanın qurtardığı 

tarix məlum deyildi) və açılması bütün dünya üz-

rə milyonlarla tələbənin təhsil dövrlərini poza bi-

lərdi, bununla da onların gələcəyinə əhəmiyyətli 

dərəcədə təsir edə bilərdi. Eyni zamanda təhsil-

dəki bu yeni evolyusiya ilə yanaşı, texnologiya-

lardan güclü asılılıq səbəbindən təhsil bərabərsiz-

liyində geniş fərq yarandı [2, 9]. Dünyanın qərb 

hissəsində ən çox Afrika, Latın Amerikası mən-

şəli və yerli xalqlardan olan tələbələr, ümumilik-

də 1,6 milyard tələbə pandemiyadan ziyan çəkdi. 

Eyni ilə qeyd etmək olar ki, cəmiyyətin imkansız 

təbəqələrindən olan tələbələr arasında təhsildəki 

itkilər çox böyük idi. 

Universitetlərin bağlanmasının digər mü-

hüm aspekti sosial-iqtisadi təbəqələrin ən aşağı 

səviyyələrində bir çox tələbələrin ümumi sağ-

lamlığına olan təsirdir. Onlar təhsil müəssisələ-

rinə ümid edərək öz qida, bəzi hallarda tibbi eh-

tiyaclarını ödəyirlər [3]. Çoxsaylı tədqiqatlar, 

pandemiya ilə əlaqədar izolyasiyaya görə əhva-

li-ruhiyyə və sağlamlıq problemlərinə yönəlmiş-

di [11-14]. Tələbələrin sağlamlığında yüksək 

stress, sosial və eyni səviyyəli qarşılıqlı əlaqənin 

olmaması üzündə problemlər yaranır [3]. Tədqi-

qatlar göstərir ki, təhsil müəssisələri tələbələrə 

təkcə təhsil vermir, onlara eyni zamanda sosial 

qarşılıqlı əlaqə, əməkdaşlıq, ideyalar və təcrübə 

mübadiləsi mühiti təqdim edir. Hərçənd virtual 

mühitin qarşılıqlı əlaqə üçün imkanlar yaratma-

sına baxmayaraq, tələbələrin sosial səriştələrini 

inkişaf etdirə biləcəyi şəxsi təlim mühitinin tək-

lif etdiyi fiziki məkan kimi effektiv deyil. Başqa 

sözlə, sosial və emosional təlim əsasən virtual 

mühitdə əhəmiyyətli dərəcədə azalır, bu da tələ-

bələrin rifahının ümumi vəziyyətinin aşağı düş-

məsinə gətirib çıxarır. 

Onlayn-təhsil mühitindəki yuxarıda sada-

lanan problemlərə baxmayaraq, universitetlər 

əhəmiyyətli investisiya yatırır və onlayn-kurslar 

təklif edir [15]. Onlayn-təhsil çeviklik təmin et-

məkdən başqa, geniş bazar imkanları da yaradır. 

Bu imkanlar aşağıdakılardır: 

  işləyən mütəxəssislər öz ixtisas dərəcə-

lərini artıra bilər; 

  istənilən coğrafi regiondan olan tələbə-

lər proqrama qoşula bilər; 

  tələbə yığımının genişləndirilməsi; 

  istismar xərclərinin azaldılması; 

  sadəcə olaraq, məqbul keyfiyyətli kon-

tentin yaradılması və təklif edilməsi; 

  gəlirlərin əhəmiyyətli dərəcədə artırılma 

potensialının mövcudluğu. 

Gözlənilir ki, pandemiya zamanı akade-

mik düzəlişlərlə, virtual məşğələlər və onlayn-

kurslardan əldə edilən nəticələri nəzərə alsaq, 

təhsilin bu rejimi çox güman ki, formal təhsil 

sisteminə əhəmiyyətli dərəcədə daxil olacaq 

[16-18]. Etiraf etmək lazımdır ki, pandemiya za-

manı əldə edilmiş təcrübə gələcək təhsilə güclü 

təsir edir və öz təcrübəmizdən bilirik ki, gələ-

cəkdə hibrid və qarışıq təlim üçün möhkəm bü-

növrə mövcuddur. 

Bu tədqiqatın məqsədi, bu istiqamətdə 

müvəffəqiyyətlə hərəkət etmək üçün strategiya-

ları müəyyən etməkdən ibarətdir. Biz pedaqoji 

universitetin üç ixtisasının nəticələrinin xülasə-

sini təqdim etməklə başlayacağıq: 

  riyaziyyat müəllimi; 

  riyaziyyat və informatika müəllimi; 

  informatika müəllimi. 

Xüsusilə, biz pandemiya vaxtı üç ixtisas 

üçün virtual sinfin evolyusiyasının detallarını 

təqdim edəcək, şagirdlərin əvvəlki illərdəki işlə-

rini müqayisə edəcək, təhsilin virtual modelinin 

təsiri haqqında nəticələr çıxaracağıq. Biz, eyni 

zamanda təhsilin onlayn-formatında aparılan 

sorğu zamanı 300-dən çox tələbənin fikrini qiy-

mətləndirəcəyik. Bu nəticələri əldə etdikdən 

sonra biz, pandemiyadan sonra təlimin qarışıq 

və ya virtual mühiti üçün nəzərə alınması vacib 

olan əsas məqamları təqdim edəcəyik. 

Universitetin bu üç ixtisasından hər biri-

nin öz tədris planı var. Təhsili başa vurduqdan 

sonra məzun müəyyən səriştəyə yiyələnməlidir. 

Pandemiyadan əvvəl və pandemiya zama-

nı bu ixtisaslar üzrə qeydə alınmış tələbələrin 

sayı Cədvəl 1-də verilib. 

Hər semestr universitetdə keçilən məşğə-

lələr 15 həftə davam edirdi. Hər həftə tələbə 

müəllimlərlə ümumilikdə 22-24 saat görüşürdü. 

Məşğələlər mühazirə, seminar və praktiki məş-

ğələlər formasında aparılırdı. Eyni zamanda hər 

kursda tələbələr sərbəst iş təqdim edirdi. 

 
Cədvəl 1. Pandemiyadan əvvəl və pandemiya zamanı ixtisas üzrə qəbul sayı. 

 
İxtisaslar 

Dərs ili 
Riyaziyyat müəllimi 

Riyaziyyat və 

informatika müəllimi 
İnformatika müəllimi 

2018/2019 100 120 74 

2019/2020 100 112 98 

2020/2021 110 120 104 

2021/2022 125 119 98 

 

Bütün kurslarda bütün dərs mühiti kon-

struktiv yanaşmaya əsaslanırdı [26-30]. Bununla 

yanaşı, şagirdlərə müxtəlif növ məsələləri həll 

etmək təklif olunurdu. Onlara dərs zamanı və 

dərsdənkənar öz yoldaşları ilə bu və ya digər 

məsələlərin həllinə yanaşmaları müzakirə etmək 

təklif olunurdu. Layihələri birgə işləyib hazırla-

maq və təqdim etmək tövsiyə olunurdu. 

Pandemiyaya uyğunlaşma. Pandemiya za-

manı kurslar tam və onlayn-formatda keçirilirdi. 

Universitetdə bütün məşğələlər TEAMS platfor-

masında keçirilirdi. Əsas məsələ davamiyyəti və 

tələbələrin aktivliyini təmin etmək idi. Bu, çox 

çətin məsələ idi. Eyni zamanda müəllimlər məş-

ğələlərdən əvvəl mühazirələrin konspektlərini 

tutmağa və məşğələləri videoya yazmağa başla-

dı. Bu tədbirlər universitet rəhbərliyi tərəfindən 

dəstəkləndi. Bu, ona görə idi ki, məşğələ zamanı 

texniki çətinliklərlə üzləşən və ya məşğələdə iş-

tirak edə bilməyən tələbələr dərsdən əvvəl və ya 

sonra materiallardan istifadə edə bilsin. Buna 

görə, tədris üçün müxtəlif pedaqoji variantlar 

nəzərdən keçirilirdi: problemli təhsil [22,26-29], 

layihəli təhsil [30], aktiv təhsil [31-38], tədqi-

qatlı təhsil [39-41], birgə təhsil və kiçik qruplar-

da təhsil [31,33]. Bunların arasından aktiv təhsil 

mühitinə üstünlük verildi. Belə ki, o, tələbələrə 

praktiki rejimdə təhsil almağa imkan verir. 

Praktiki məşğələlərdə iştirak, materialı maksi-

mum mənimsəməyə imkan verir, buna kons-

pektləri oxumaqla və ya mühazirələrə baxmaqla 

nail olmaq olmaz. Ağıllı strategiya tələbələri 

məşğələlərə gəlməyə sövq etmək idi və bizdə 

kurslarda davamiyyət yüksək səviyyədə idi. 

Kurslarda birgə işin gedişi zamanı biz aşa-

ğıdakıları etdik. Semestrlərin birində (yaz 2020, 

qış 2021) ali məktəbin təhsilin idarə edilməsi 

sistemində bütün fənlər üzrə suallar bazası yara-

dıldı. Hər bir tələbəyə ixtiyari fərdi tapşırıqlar 

verildi və onları müəyyən vaxt ərzində həll et-

mək lazım idi. Bundan sonra tələbələr ya həllə-

rin skanerdən keçmiş versiyasını onlayn poçt 

ünvanına göndərməli, ya da cavabları elektron 

poçt ünvanına göndərilməli idi. Bunu razılaşdı-

rılmış vaxt ərzində yerinə yetirmək lazım idi. 

Nəhayət, 2021-ci ilin yaz sessiyasında sessiya 

qiymətləndirilmələri kameraların nəzarəti altın-

da keçirilirdi və tələbələr kameranın nəzarəti al-

tında imtahan verirdilər. Biz hesab edirik ki, ix-

tiyari tapşırıqlarla məsələnin həlli üçün ciddi 

vaxt çərçivəsinin birləşdirilməsi imtahan zamanı 

əməkdaşlıq şanslarını minimuma endirirdi. 

 

 
 

 
 

Göründüyü kimi, tələbələrin əksər qiymət-

ləndirmələrə görə təlim müvəffəqiyyəti (müxtə-

lif fənlər üzrə) demək olar ki, eynidir (pandemi-

yadan əvvəl və pandemiya vaxtı). Elə fənlər var 

ki (kompüter elmləri kafedrası fənləri), pande-

miya vaxtı tələbələrin təlim müvəffəqiyyəti yax-

şıdır. Buna baxmayaraq, pandemiya vaxtı əla-

mətdar nailiyyət kursdan çıxan tələbələrin sayı-

nın kəskin azalmasıdır. Bu azalma kurs daxilin-

də həm mühazirələrin, həm də praktiki məşğələ-

lərin və s. videoları kimi bir neçə yardımçı təd-

birlərin daxil edilməsi ilə əlaqəli ola bilər. Bu 

tədbirlərin pandemiya vaxtı tələbələr üçün yar-

dım mexanizmləri kimi nəzərdə tutulmasına 

baxmayaraq, tələbələr daim məşğul olmaq, nəti-

cədə imtahana daha yaxşı hazırlaşmaq üçün on-

lardan istifadə etdilər. 

Tələbələrin rəyi. Bütövlükdə tələbələrin 

qiymətlərdəki təlim müvəffəqiyyətinə görə təsdiq 

etmək olar ki, onlayn-təhsil tələbələrin təliminə 

güclü təsir etməyib və keçid ciddi problemsiz baş 

tutub. Bununla belə, bu cür nəticə süni ola bilər. 

Belə ki, ora əsas maraqlı tərəfin, yəni tələbələrin 

rəyi daxil edilməyib. Buna görə, təhlili başa vur-

maq üçün bu kurslarda təhsil alan tələbələr ara-

sında sorğu keçirdik. Sorğu, onlayn-təlimlə bağlı 

tələbələrin təcrübələrini və üstünlüklərini başa 

düşmək məqsədi daşıyırdı. Sorğunun nəticələrini 

iki əsas kateqoriyaya bölmək olar: 

1. Mühazirələr və əlavə video – istifadə 

etdikləri və üstünlük verdikləri. 

Riyaziyyat  informatika müəllimi Riyaziyyat müəllimi İnformatika müəllimi 

Riyaziyyat müəllimi Riyaziyyat-informatika müəllimi İnformatika müəllimi 

TƏLĠM  MÜVƏFFƏQĠYYƏTĠNĠN FAĠZLƏ  NĠSBƏTĠ 

2. Virtual təlim – tələbə təcrübəsi və tələ-

bələrə təsir. 

Mühazirələr və əlavə videolar. Tələbələrin 

əksəriyyəti (50%-dən artıq) materialı yaxşı mə-

nimsəmək üçün əlavə videoların olmasına üs-

tünlük verirdi və əmin idilər ki, bu, materialı da-

ha yaxşı başa düşməkdə onlara kömək edəcək. 

Onlar qeyd etdilər ki, əgər mühazirənin video 

yazısını əldə etmək mümkün olarsa, onda onlar 

materialın öyrənilməsinə daha çox köklənərlər. 

Tələbələrdən materiallar onlayn təqdim 

edilsə, dərslərə gəlməmək ehtimalı barədə soruş-

duqda onlar, mühazirə və videoyazılar olduqda 

dərslərə gəlməmək barəsində düşündüklərini etiraf 

etdilər. Lakin onlar bəyan etdilər ki, mühazirələrin 

videoyazısının mövcudluğu onların dərsə gəlmə-

mək qərarına təsir edən əsas amil olmayacaq. 

Nəhayət, əlavə videoroliklərin müddətinə 

gəldikdə biz aydınlaşdırdıq ki, tələbələr 60 dəqi-

qəlik və daha geniş videoyazı əvəzinə qısa video-

roliklərə (5 və ya 15-20 dəqiqə) üstünlük verdilər. 

Onlayn-təlim mühiti. Tələbələrin əksəriy-

yətinin tam onlayn-təlim xoşuna gəlmədi. Bun-

dan əlavə, onlar hesab edirlər ki, onlayn-təlim 

materialın mənimsənilməsinə bir qədər mane 

olur. Buna görə də onlar şəxsi təlimə üstünlük 

verdi. Baxmayaraq ki, müxtəlif kurslarda tələbə-

lərin təlim müvəffəqiyyəti pandemiyadan əvvəlki 

və pandemiya vaxtı yekun qiymətlərin müqayisə-

si zamanı eyni idi. Bu, təcrübələndirici deyil. Axı 

tələbələr onlayn-mühitdə kurslara cəlb edilməklə 

ora gözlənilmədən atılmış və yaşıdları ilə ünsiy-

yət üçün zəngin mühitdən, fənni yaşıdları və 

müəllimlərlə qarşılıqlı əlaqəli öyrənmək imkanı 

təmin edən universitet atmosferindən tamamilə 

təcrid edilmişdilər. Bu, şəxsi həyatlarına təsir 

edən pandemiya problemləri ilə birlikdə onlayn-

təlim haqqında neqativ təəssürat əlavə edir. 

Yuxarıda deyilənləri təsdiq edərək, tələbə-

lərin əksəriyyəti qeyd etdilər ki, onlayn-təlim 

onların rifahlarına zərər vurur və onlayn-format-

da təhsil haqqında yardımçı suallara cavab ola-

raq, soruşulanların təqribən 70%-i həm yaşıdla-

rı, həm də müəllimləri ilə şəxsi ünsiyyətə can 

atırdılar və hiss edirdilər ki, onların şəxsi rifah-

ları əhəmiyyətli dərəcədə azalıb. Onlar pande-

miya vaxtı onlayn-məşğələlərdə İnternetə pis 

qoşulma (28%), ötürücülük qabiliyyəti, texnolo-

ji səriştəsizlik (10%) və s. kimi texniki məsələ-

lərlə qarşılaşdılar. Bu da, həmçinin onların on-

layn-təlimdən narazılıqlarını dərinləşdirdi, lakin 

yuxarıda göstərilən onlayn-təlim haqqında neqa-

tiv rəylərə və əyani məşğələlərə üstünlük veril-

məsinə baxmayaraq, seçim imkanı olarsa, tələ-

bələrin 48 \%-i təklif olunan hibrid kurslara üs-

tünlük verərdi. Bu, hibrid yanaşmanın çevikliyi 

ilə əlaqədardır. Bu zaman tələbələrin yaşıdları 

ilə şəxsən qarşılıqlı hərəkət etmək, eyni zaman-

da evdən məşğələlərə periodik qoşulmaq imkan-

ları olacaq. Bu, əlavə video, onlayn-mühazirələr 

və dərs materialları ilə birlikdə tələbələri ideal 

təlim mühiti kimi cəlb edir. Biz inanırıq ki, təli-

min hibrid modeli düzgün qurulduqda bu kate-

qoriyada bir çox tələbələr hibrid modelə üstün-

lük verəcək. 

Bizim fikrimizcə, gələcəkdə təhsilin hib-

rid formasından istifadə optimal olardı. Bu, sor-

ğunun nəticələrindən irəli gəlir ki, orada da tələ-

bələr qarışıq/hibrid mühitə ehtiyaclarının oldu-

ğunu bildirirlər. Hibrid model – bəzi kurslar və 

ya onların bir hissəsi off-line, bəziləri isə virtual 

rejimdə tədris olunan təhsildir. Tələbələr kursun 

müəyyən aspektləri üzrə tədris müəssisəsində 

olduqda, xüsusilə məhdud maliyyə və məkan şə-

raitində işləyən universitetlərə öz ehtiyatlarını 

optimallaşdırmağa kömək edirlər. Bu da təlimə 

çeviklik gətirər, onlara öz həmyaşıdları ilə birgə 

işləməyə imkan verər. 

Xüsusilə, əsasən nəzəri xarakter daşıyan, 

müzakirə və qiraət tələb edən kurslar tələbələr 

üçün bir neçə şəxsi əlaqə görüşləri ilə virtual 

formatda təqdim edilə bilər. Əsasən praktiki xa-

rakter daşıyan kurslar (sınaqların keçirilməsi, 

PMK (proqramlaşdırıla bilən məntiqi kontroller) 

proqramlaşdırılması, layihələndirmə üsulları   

və s.), ilk növbədə, əyani məkanda keçirilə bilər 

(off-line). Bizim baxışlarımız aktiv təlimin əsas 

problemlərini həll edən müvafiq strukturun çox 

məşhur olacağını, hətta təhsilini artırmaq istə-

yən işləyən mütəxəssislər üçün təhsili əlçatan 

edəcəyini iddia edən hibrid təlimin [23, 55, 56] 

digər tərəfdarları ilə üst-üstə düşür. 

Təlim proqramlarının hazırlanmasına yeni 

yanaşmalara əlavə olaraq [50], çevik təlimə aşağı-

dakılar daxil olmalıdır: təhsil aldıqları yerdən asılı 

olmayaraq, temp, məzmun və ardıcıllıq təklif 

etməklə təlim rejimlərinin müxtəlifliyi [51-54]. 

Nəzərə alın ki, tələbələr belə çox çevik 

təhsil mühitində uğurlu olmaq üçün vacib olan 

özünüidarə və özünütənzim vərdişlərinə malik 

olmaya bilər [55, 56]. Dərs cədvəli, dərs vaxtı 

da əhəmiyyət daşıyır. Belə ki, fəndən asılı ola-

raq, bu, materialın mənimsənilməsinə təsir edir. 

Əlavə olaraq, virtual məşğələni daha diqqətlə 

planlaşdırmaq lazımdır. Belə ki, texnoloji prob-

lemlərlə rastlaşmaq olar. 

Bütün tələbələr üçün bərabər təlim imkan-

ları təmin etmək üçün dərslərdən kənar tələbələr 

üçün əlçatan olan qiraət üçün, mühazirə üçün 

materialların və mühazirələrin yazıların hazır-

lanması kimi tədbirlər görülərkən çevikliyin qo-

runub saxlanması yerinə düşərdi [56]. Problem-

lərin həlli üçün tətbiq edilən əsas anlayışlar və 

məsələlərin olduğu qısa roliklər kimi kursun 

əlavə materialları tələbələrin təhsilinin keyfiy-

yətini əhəmiyyətli dərəcədə artırır. Bu, sorğuda 

iştirak edən tələbələrin əksəriyyəti tərəfindən 

faydalı hesab edilib. Aydındır ki, tələbələr məş-

ğələlərdə öyrənilən mövzuya aid olan istənilən 

multimedia materiallarına daxilolma imkanına 

üstünlük verir. 

Aşağıda sorğu zamanı verilən sualların si-

yahısı təqdim edilir: 

Sorğu sualları: 

1. Əlavə materialların Sizin kurs üzrə tə-

lim müvəffəqiyyətinizi yaxşılaşdırdığını düşü-

nürsünüz? 

  Mühazirələrin əlavə video/yazıları mə-

nim təlim müvəffəqiyyətimi yaxşılaşdırır. 

  Mühazirələrin əlavə video/yazıları mə-

nim təlim müvəffəqiyyətim üçün fərdi təlimim-

dən heç nə ilə fərqlənmir. 

  Mühazirələrin əlavə video/yazıları mə-

nim təlim müvəffəqiyyətimi azaldır. 

  Cavab yoxdur. 

2. Sizin bu kurs üzrə bütün videolara bax-

maq və bütün mühazirələrdə iştirak etmək ehti-

malınız nə qədərdir? 

  Çox güman ki. 

  Yəqin ki. 

  Ehtimal azdır. 

  Çox çətin. 

  Cavab yoxdur. 

3. Sizin əvvəlcədən yazılmış videolar əldə 

etmək imkanınız olarsa, onlara əvvəllər baxma 

ehtimalınız nə qədərdir? 

  Çox güman ki. 

  Yəqin ki. 

  Ehtimal azdır. 

  Çox çətin. 

  Cavab yoxdur. 

4. Əgər mühazirənin videoyazısına bax-

maq imkanınız varsa, aşağıda sadalananlardan 

nə Sizin üçün məqbuldur? 

  Məşğələlərdə az diqqətli olmaq, amma 

mühazirələrin əksəriyyətində iştirak etmək. 

  Sinifdə az qeyd aparmaq, amma çox 

mühazirələrdə iştirak etmək. 

  Çox mühazirələrdə iştirak etməmək, 

amma yenə də bəzilərində iştirak etmək. 

  Mühazirələrdə iştirak etməmək. 

  Çox çətin. 

  Cavab yoxdur. 

5. Aşağıda sadalananlardan hansılarını 

Sizə aid etmək olar? 

  Əgər mühazirələr yazılsaydı və onları 

onlayn əldə etmək mümkün olsaydı, mən müha-

zirələrin çoxunda iştirak etməzdim. 

  Mühazirələri onlayn əldə etmək müm-

kün olsaydı belə, mən mühazirələrdə iştirak 

edərdim. 

  Mənim mühazirələrdəki iştirakım müha-

zirələrin yazılı şəkildə olmasından asılı deyil. 

  Cavab yoxdur. 

6. Müəyyən mövzu ilə əlaqədar problemlə-

riniz olsa, aşağıdakılardan hansılarına baxardınız? 

  Mövzu üzrə 5 dəqiqəlik video. 

  Konsepsiyanın 5-10 dəqiqə ərzində izah 

edildiyi 60 dəqiqəlik video-mühazirə. 

  Konsepsiyanın 5-10 dəqiqə ərzində izah 

edildiyi 120 dəqiqəlik video-mühazirə. 

  Cavab yoxdur. 

7. Müəyyən mövzuya aid vaxt müddəti nə 

qədər olan videoya baxmağa üstünlük verirsiniz? 

  5-7 dəqiqəlik videoroliklərdən istifadə 

etməklə izah edilən nümunələri olan konsepsiya. 

  15-20 dəqiqəlik videorolikdə izahat 

edilən nümunələri olan konsepsiya. 

  Nümunələri olan bir neçə konsepsiyadan 

ibarət 60-120 dəqiqəlik tam mühazirə videosu. 

  Cavab yoxdur. 

8. Videoya baxmamağınızın əsas səbəbini 

göstərin: 

  Bu, çox uzundur. 

  Maraqlı deyil. 

  Mən həmyaşıdlarımla daha yaxşı öyrə-

nirəm. 

  Vaxtım yoxdur. 

  Qiymətlərə görə mükafatlandırma yoxdur. 

  Cavab yoxdur. 

9. Aşağıdakılardan hansı Sizin təcrübənizi 

daha yaxşı əks etdirir? 

  Onlayn-təlimlə müqaisədə əyani təlimə 

üstünlük verirəm. 

  Onlayn-təlim əyani təlimdən heç nə ilə 

fərqlənmir. 

  Mən əyani təlimlə müqayisədə onlayn-

təlimə üstünlük verirəm. 

  Cavab yoxdur. 

10. Kurs/mövzu üzrə onlayn-təlimin Sizin 

təlim müvəffəqiyyətinizi yaxşılaşdırdığını düşü-

nürsünüz? 

  Onlayn-təlim təlim müvəffəqiyyətimi 

yaxşılaşdırır. 

  Mənim işim üçün onlayn-təlim fərdi 

təlimdən heç nə ilə fərqlənmir. 

  Onlayn-təlim təlim müvəffəqiyyətimi 

azaldır. 

  Cavab yoxdur. 

11. Sizin təcrübəniz aşağıdakılardan han-

sını daha yaxşı əks etdirir? 

  Onlayn-təlim nəticəsində mənim sosial 

rifahım pisləşib. 

  Onlayn-təlim nəticəsində mənim sosial 

rifahım dəyişməyib. 

  Onlayn-təlimə görə mənim sosial rifa-

hım yaxşılaşıb. 

  Cavab yoxdur. 

12. Onlayn-təlim mühitində həmyaşıdlarla 

şəxsi əlaqənin yoxluğu Sizə necə təsir edir? 

  Mənə çox pis təsir edir. 

  Mənə bir qədər mənfi təsir edir. 

  Mənə bir qədər müsbət təsir edir. 

  Mənə çox yaxşı təsir edir. 

  Mənə qətiyyən toxunmur. 

  Cavab yoxdur. 

13. Təlimatçı ilə şəxsi ünsiyyətin yoxluğu 

Sizə necə təsir edir? 

  Mənə çox pis təsir edir. 

  Mənə bir qədər mənfi təsir edir. 

  Mənə bir qədər müsbət təsir edir. 

  Mənə çox müsbət təsir edir. 

  Bu, mənə qətiyyən toxunmur. 

  Cavab yoxdur. 

14. Sizin onlayn kurslarda iştirak etmə və 

ya kursun məzmununa daxilolma imkanınıza tə-

sir edən İnternetə qoşulmaqda, verilənlərlə, ötü-

rücülük qabiliyyəti ilə və ya digər texnologiya-

larla probleminiz olub? 

  Bəli, ekstremal çətinlik. 

  Bəli, çətinliklər. 

  Bəzən çətinliklər. 

  Çətinlik yoxdur. 

  Cavab yoxdur. 

15. Hansı təhsil mühitinə üstünlük verir-

siniz? 

  Kampus mühitinə (off-line). 

  Evdə işə. 

  Həm fərdi, həm də evdə işləmək imkanı 

olan hibrid yanaşmaya. 

  Cavab yoxdur. 
Problemin elmi yeniliyi: Mövcud təriflər nə-

zərdən keçirilərək qarışıq öyrənmə və onun pedaqoji 

modellərini müqayisə edilməsi. 

Problemin praktik əhəmiyyəti: cəmiyyətin 

informasiyalaşdırılmasında kompüter texnologiyala-

rından istifadənin rolundan ibarətdir. 

Problemin aktuallığı: Təhsil sistemində baş 

verən dəyişikliklər geniş miqyasda yayılan informa-

siya və biliyə əsaslanır. Yeni təhsil sisteminin təmə-

lində informasiya və kommunikasiya texnologiyaları 

(İKT) dayanır. Hazırda mövcud olan məlumat müba-

diləsini tez, səmərəli və tamamilə həyata keçirməyə 

imkan verən texnologiyaların təhsildə əldə olunan 

uğurlara göstərdiyi təsirlər danılmazdır. 

